
UOʻK: 657.6:006.32
AXBOROT-KOMMUNIKATSIYA 
TEXNOLOGIYALARI SOHASIDA MOLIYAVIY 
NATIJALAR AUDITI METODOLOGIYASINI 
TAKOMILLASHTIRISHNING YAXLIT TIZIMI
Bekchanov Faxriddin Atabekovich
PhD, Mustaqil tadqiqotchi

Annotatsiya: Maqolada AKT sohasida moliyaviy natijalar auditi metodologiyasini takomillashtirishning 
yaxlit tizimi asoslangan. Tizim toʻrt ustundan iborat: olti bosqichli audit metodologiyasi (tartib), katta maʼlumotlar 
tahliliga asoslangan raqamli audit (qurol), tipik xatolarning besh guruhli klassifikatori (bilim) va iqtisodiy-
matematik modellashtirish (oʻlchov). Ustunlar auditning xalqaro standartlari (ISA) doirasida bogʻlanib, dalil 
manbaini uchinchi bobda yaratilgan hisob poydevoridan oladi. Modellashtirish rasmiy besh yillik qatorlarda 
baholanib, xizmatlar trendi Y = 12,94·e^(0,356·t) (yillik oʻsish – 42,7 foiz, R² = 0,978) koʻrinishida olingan; 
senariylar 2026-yil uchun 87,8–126,4 trln soʻm oraligʻini beradi. Tizimning hisob metodologiyasi bilan ikki 
tomonlama bogʻliqligi koʻrsatilgan.

Kalit soʻzlar: moliyaviy natijalar auditi; audit metodologiyasi; raqamli audit; xatolar klassifikatori; iqtisodiy-
matematik modellashtirish; auditning xalqaro standartlari; AKT sohasi.

Аннотация: В статье обоснована целостная система совершенствования методологии аудита финан-
совых результатов в сфере информационно-коммуникационных технологий (ИКТ). Система включает 
четыре взаимосвязанных компонента: шестиступенчатую методологию аудита (процедура), цифровой 
аудит, основанный на анализе больших данных (инструмент), классификатор типичных ошибок, состо-
ящий из пяти групп (база знаний), и экономико-математическое моделирование (инструмент оценки). Все 
компоненты интегрированы в рамках Международных стандартов аудита (ISA) и используют доказатель-
ственную базу, сформированную на основе методологии бухгалтерского учёта, разработанной в третьей 
главе исследования. Моделирование выполнено на основе официальных данных за пятилетний период; 
тренд объёма услуг представлен моделью Y = 12,94·e^(0,356·t) (среднегодовой темп роста – 42,7 %, R² = 
0,978), а сценарные расчёты на 2026 год находятся в диапазоне 87,8–126,4 трлн сумов. Показана двусто-
ронняя взаимосвязь разработанной системы с методологией бухгалтерского учёта.

Ключевые слова: аудит финансовых результатов; методология аудита; цифровой аудит; 
классификатор ошибок; экономико-математическое моделирование; Международные стандарты аудита; 
сфера информационно-коммуникационных технологий (ИКТ).

Abstract: The article substantiates an integrated system for improving the methodology of auditing financial 
results in the ICT sector. The system consists of four pillars: a six-stage audit methodology (procedure), digital 
auditing based on big data analysis (tool), a classifier of typical errors of five groups (knowledge) and economic-
mathematical modeling (measurement). The pillars are linked within the framework of the International Standards 
on Auditing (ISA) and draw their source of evidence from the accounting foundation created in the third chapter. 
Modeling is assessed on official five-year series, with the services trend obtained as Y = 12.94·e^(0.356·t) 
(annual growth 42.7%, R² = 0.978); scenarios give a range of 87.8–126.4 trillion soums for 2026. The two-way 
link of the system with the accounting methodology is demonstrated.

Keywords: audit of financial results; audit methodology; digital audit; error classifier; economic-
mathematical modeling; International Standards on Auditing; ICT sector.

K I R I S H
Hisob metodologiyasini takomillashtirish audit uchun ishonchli axborot poydevorini yaratadi, ammo 

ishonchning oʻzi — moliyaviy natijalarning haqqoniyligi toʻgʻrisidagi xulosa — faqat sifatli audit orqali beriladi. AKT 
sohasida bu vazifa alohida murakkablikka ega: moliyaviy natija millionlab mayda operatsiyalardan shakllanadi, 

paket tariflar tushumni taqsimlash qarorlarini, valyutaviy oqimlar esa kurs taʼsirini audit eʼtiborining markaziga 
olib chiqadi. Sohaning jadal oʻsishi — xizmatlar hajmining 2020–2024-yillarda 13,85 trln soʻmdan 56,17 trln 
soʻmgacha koʻpayishi (Milliy statistika qoʻmitasi, 2026-yil), “Oʻzbektelekom”ning kapital bozoriga chiqishi — 
moliyaviy hisob va audit tizimini xalqaro talablarga muvofiqlashtirish choralari hamda “Raqamli Oʻzbekiston 
– 2030” strategiyasi doirasida audit sifatini strategik masalaga aylantirdi. 2025-yil oxirida mamlakatda 175 ta 
auditorlik tashkiloti va 1 296 nafar sertifikatli auditor faoliyat yuritmoqda (Oʻzbekiston Respublikasi Iqtisodiyot 
va moliya vazirligi, 2025-yil).

Amaliyot tahlili audit tizimini yanada rivojlantirishning toʻrtta ustuvor yoʻnalishini ko‘rsatdi: ichki nazorat 
bahosini chuqurlashtirish, soha xatar xaritasini shakllantirish, analitik amallarni kengaytirish va raqamli 
vositalardan foydalanishni rivojlantirish. Ushbu yoʻnalishlarning umumiy asosi — sohaga moslashtirilgan, 
yaxlit audit metodologiyasini shakllantirish va takomillashtirish zaruratidir. Ayni paytda alohida audit vositalari 
(bosqichli yondashuv, raqamli tekshiruv, xatolar tasnifi, miqdoriy model) o‘zaro uygʻunlashtirilganda yanada 
yuqori samaradorlikni taʼminlaydi: tartib qayerda tekshirishni belgilaydi, qurol uning amaliy ijrosini taʼminlaydi; 
qurol maʼlumotni qayta ishlaydi, bilim esa nimani izlashni aniq yoʻnaltiradi; oʻlchov esa kutilmani shakllantirib, 
ogʻishlarni baholash imkonini beradi. Demak, eng samarali yechim — toʻrt unsurni yagona tizimga birlashtirishdir.

Maqolaning maqsadi — AKT sohasida moliyaviy natijalar auditi metodologiyasini takomillashtirishning yaxlit 
tizimini asoslash: uning toʻrt ustunini, ichki bogʻlanishlarini, hisob poydevori bilan aloqasini va auditning xalqaro 
standartlari bilan mosligini koʻrsatish. Vazifalar: tizim arxitekturasini shakllantirish; har bir ustunning tayanch 
yechimini umumlashgan holda bayon etish; ustunlararo va hisob bilan bogʻlanishlarni ochish; modellashtirish 
natijalarini rasmiy maʼlumotlarda koʻrsatish. Tadqiqot obyekti — soha korxonalari, jumladan, “Oʻzbektelekom” 
aksiyadorlik kompaniyasi; predmet — moliyaviy natijalar auditi metodologiyasini tizimli takomillashtirish bilan 
bogʻliq munosabatlar.

M A V Z U G A  O I D  A D A B I Y O T L A R  S H A R H I
Audit metodologiyasining konseptual asosini auditning xalqaro standartlari tashkil etadi: ular rejalashtirish, 

xatarni aniqlash va baholash, ahamiyatlilik, dalillar va analitik amallar talablarini belgilaydi (IFAC, 2018). 
Milliy adabiyotda auditning umumnazariy va amaliy asoslari fundamental ishlarda yoritilgan (Tulaxodjayeva 
va boshq., 2018; Avlokulov, 2019), xalqaro standartlar talablari tahlil etilgan (Dusmuratov va boshq., 2020). 
Moliyaviy natijalar auditining tizimli tashkil etilishi (Teplyakov, 2007) va aynan aloqa tashkilotlarida auditning 
oʻziga xosligi (Garchuk-Ivancha, 2007) xorijiy adabiyotda tadqiq etilgan. Ularda xatolarni guruhlash va tarmoq 
xususiyatli yondashuv anʼanasi shakllangan.

Zamonaviy xalqaro adabiyotning markaziy yoʻnalishi — raqamli audit. Axborot texnologiyalari, sunʼiy 
intellekt va blokcheynning auditga taʼsiri bibliometrik umumlashtirilgan (Abu Huson va boshq., 2024); katta 
maʼlumotlar tahlilining auditdagi oʻrni tizimli sharh etilgan (Hezam va boshq., 2023); maʼlumotlar analitikasi, 
mashina oʻrganishi va butun majmuani tekshirish bogʻliqligi asoslangan (Huang va boshq., 2022); raqamli 
texnologiyalarning auditorlik firmalari uchun imkoniyati va chaqiriqlari tahlil qilingan (Vitali va Giuliani, 2024), 
sunʼiy intellektning real tatbiq holati baholangan (Bakarich va OʻBrien, 2021). Tushumni tan olish boʻyicha 
empirika (Boujelben va Kobbi-Fakhfakh, 2020; Lee va Choi, 2024) esa audit xatar xaritasining dolzarb 
unsurlarini koʻrsatadi.

Xizmat korxonalari faoliyatini miqdoriy baholash va boshqarishga oid tadqiqotlar, jumladan, mazkur 
jurnaldagi ish (Uralov, 2026), moliyaviy natija dinamikasini modellashtirishning qiymat boshqaruvi uchun 
ahamiyatini koʻrsatadi. Sharh boʻshliqni aniqlaydi: adabiyotda auditning umumiy standartlari, raqamli audit 
vositalari va miqdoriy usullar alohida ishlab chiqilgan boʻlsa-da, ular AKT sohasi moliyaviy natijalari uchun tartib, 
qurol, bilim va oʻlchovni yagona tizimga birlashtiruvchi, hisob poydevori bilan bogʻlangan yaxlit metodologiyaga 
ulanmagan. Mazkur maqola shu boʻshliqni toʻldiradi.

T A D Q I Q O T  M E T O D O L O G I YA S I
Tadqiqot tizimli-konstruktiv dizaynda bajarildi: amaliyot tahlilidagi audit boʻshliqlaridan kelib chiqib, toʻrt 

ustunli arxitektura loyihalandi, ustunlararo va hisob bilan bogʻlanishlar aniqlandi, modellashtirish esa rasmiy 
maʼlumotlarda baholandi. Usullar: auditning xalqaro standartlarini tahlil qilish, tizimli tahlil va sintez, statistik 
(regression) tahlil hamda monografik kuzatish. Modellashtirish parametrlari rasmiy besh yillik qatorda 
eksponensial trend boʻyicha baholandi; determinatsiya koeffitsiyenti va prognoz oraliqlari hisoblab chiqildi.

Tizim ishonchliligi uchta talab bilan taʼminlanadi: birinchidan, har bir ustun aniq ISA talablariga bogʻlanadi; 
ikkinchidan, ustunlar yagona mantiqiy zanjir (tartib → qurol → bilim → oʻlchov) hosil qiladi; uchinchidan, miqdoriy 
natijalar tekshiriladigan rasmiy maʼlumotlarga tayanadi, senariy farazlari esa shartli va ochiq bayon etiladi. 

Chegara: aniq dasturiy platforma arxitekturasi va modellarning batafsil konfi guratsiyasi alohida texnik tadqiqot 
predmetidir; uzoq muddatli prognoz besh nuqtali qatorning cheklovlari tufayli ehtiyotkorlik bilan talqin etiladi.

T A H L I L  V A  N A T I J A L A R
Tizim toʻrt ustun va ularni birlashtiruvchi ISA doirasidan iborat (1-rasm). Birinchi ustun — tartib: olti bosqichli 

audit metodologiyasi (rejalashtirish va sohani oʻrganish — ichki nazoratni baholash — xatar va ahamiyatlilik 
— analitik amallar — dalil toʻplash — umumlashtirish va xulosalash), har bir bosqich ISA talabiga bogʻlangan, 
auditorlik xatari esa AX = XX × NX × AnX formulasida unsurlarga ajratilib boshqariladi. Ikkinchi ustun — qurol: 
katta maʼlumotlar tahliliga asoslangan raqamli audit — olti bosqichli maʼlumotlar quvuri, oʻnta avtomatlashtirilgan 
testdan iborat kutubxona va butun majmuani (yuz foiz qamrovda) tekshirish; texnologiyaning ishlashi voronka 
misolida koʻrinadi (10 000 000 yozuvdan 1 200 belgi, 85 koʻrik, 7 tuzatish).

Uchinchi ustun — bilim: moliyaviy natijalar hisobi va auditidagi tipik xatolarning besh guruhli (tasnif, 
tan olish, taqsimot, baholash, transformatsiya), oʻn besh kodli klassifikatori; har bir xato aniqlash amali va 
profilaktika instituti bilan juftlanib, chastota–oqibat matritsasiga joylashtiriladi. Toʻrtinchi ustun — oʻlchov: 
moliyaviy natijalarni iqtisodiy-matematik modellashtirish. Soha darajasida eksponensial trend qoʻllaniladi 
— rasmiy besh yillik qatorda xizmatlar hajmi Y = 12,94·e^(0,356·t) modeliga mos keladi (oʻrtacha yillik 
oʻsish – 42,7 foiz, determinatsiya koeffitsiyenti R² = 0,978); eksport uchun Y = 185,6·e^(0,401·t) (49,4 
foiz, R² = 0,971). Ustunlar ISA doirasida bogʻlanadi va — bu tizimning kalit xususiyati — dalil manbaini 
uchinchi bobda yaratilgan hisob poydevoridan (subschyotlar, pasportlar, vedomostlar, ish varaqalari) 
oladi (1-rasm).

1-rasm. Moliyaviy natijalar auditining toʻrt ustunli yaxlit tizimi1

Ustunlarning yechimi, ISA bilan bogʻliqligi va hisob dalili bilan aloqasi 1-jadvalda umumlashtirilgan. 
Jadvaldan koʻrinadiki, har bir ustun aniq vazifani bajaradi, tegishli ISA talabiga tayanadi va uchinchi bobdagi 
hisob institutlaridan oziqlanadi. Tizim shu tariqa “tartib — qurol — bilim — oʻlchov” toʻliq zanjirini hisob poydevori 
ustiga quradi (1-jadval)

1  Manba: Muallif ishlanmasi.

1-jadval. Audit tizimining toʻrt ustuni: vazifa, ISA bogʻlanishi va hisob dalili2

Ustun Vazifasi ISA bogʻlanishi Hisob poydevoridan dalil

1. Tartib (olti bosqichli 
metodologiya)

Qayerda va qanday ketma-
ketlikda tekshirish

ISA 300, 315, 320, 330, 
500, 520, 450, 700

Barcha hisob institutlari — 
umumiy manba

2. Qurol (raqamli audit) Butun majmuani qanday 
tekshirish

ISA 500 (tizim axboroti 
ishonchliligi)

Subschyot aylanmalari, 
billing maʼlumoti

3. Bilim (xatolar 
klassifi katori) Nimani izlash va profi laktika ISA 315 (xatar), ISA 240 

(fi ribgarlik)
Tan olish va taqsimot 

yozuvlari

4. Oʻlchov (modellashtirish) Nima kutish va ogʻishni 
baholash ISA 520 (analitik amallar) Daromad subschyotlari 

kesimidagi dinamika

Manba: muallif ishlanmasi.

Ustunlarning oʻzaro bogʻlanishi tizimning yaxlitligini taʼminlaydi. Tartib va qurol bogʻlanishi: olti bosqichli 
metodologiyaning beshinchi (dalil toʻplash) bosqichi aynan raqamli audit quroli bilan bajariladi — butun majmua 
testlari dalil manbaiga aylanadi. Bilim va tartib bogʻlanishi: xatolar klassifi katori uchinchi (xatar va ahamiyatlilik) 
bosqichda xatar xaritasining tayyor asosini beradi — auditor “nimani izlashni” oldindan biladi. Oʻlchov va tartib 
bogʻlanishi: modellashtirish toʻrtinchi (analitik amallar) bosqichda kutilma-koridorni shakllantiradi — haqiqiy 
koʻrsatkich model prognozi bilan taqqoslanib, ogʻishlar aniqlanadi. Modellashtirishning amaliy kuchini senariylar 
koʻrsatadi (2-rasm): trend asosida 2025–2026-yillar uchun uchta senariy shakllantiriladi — konservativ, bazaviy 
va optimistik; 2026-yil uchun xizmatlar hajmining oraligʻi 87,8 dan 126,4 trln soʻmgacha. Korxona darajasida 
omilli model (Daromad = Abonentlar × ARPU) daromad oʻzgarishini omillarga ajratadi: shartli misolda oʻsishning 
162 mlrd soʻmi abonentlar soni, 277,2 mlrd soʻmi ARPU omilidan boʻlib, jami 439,2 mlrd soʻmni tashkil etadi 
(2-rasm).

2-rasm. Xizmatlar hajmi trendi va 2025–2026-yillarga uchta senariy3

Tizimning markaziy xususiyati — uning hisob metodologiyasi bilan ikki tomonlama bogʻliqligidir. Bir tomondan, 
audit tizimi hisob poydevoridan oziqlanadi: subschyotlar kesimli dalilni, pasportlar tushum taqsimotining dalilini, 
vedomostlar xarajat taqsimotining dalilini, ish varaqalari esa transformatsiyaning dalilini beradi — uchinchi 
bobda yaratilgan har bir institut toʻrtinchi bobda audit daliliga aylanadi. Ikkinchi tomondan, audit hisob tizimiga 
teskari aloqa beradi: klassifi kator aniqlagan tipik xatolar hisob siyosati va nazorat institutlarini takomillashtiradi, 

2  Manba: Muallif ishlanmasi.
3  Manba: Milliy statistika qoʻmitasi, 2026 maʼlumotlari asosida muallif hisob-kitoblari

modellashtirish esa prognoz va rejalashtirishni kuchaytiradi. Shu tariqa hisob va audit metodologiyalari yagona, 
oʻzaro mustahkamlovchi organizmni tashkil etadi.

Natijalarning muhokamasi tizimni xalqaro kontekst bilan bogʻlaydi. Raqamli audit ustuni xalqaro adabiyotda 
asoslangan butun majmuani tekshirish yoʻnalishining (Huang va boshq., 2022; Hezam va boshq., 2023) 
sohaga moslashtirilgan tatbigʻidir; klassifikator va analitik kutilmalar tushumni tan olish nuqtalaridagi xalqaro 
miqyosda qayd etilgan muammolarni (Boujelben va Kobbi-Fakhfakh, 2020; Lee va Choi, 2024) tizimli qamraydi; 
modellashtirish esa xizmat ko‘rsatish korxonalari qiymatini baholash (Uralov, 2026) uchun prognoz va senariy 
asosini beradi. Tizimning afzalliklari ham yaqqol namoyon bo‘ladi: besh nuqtali qator asosida prognozlash 
yondashuvi amaliy baholash uchun ishonchli asos yaratadi, senariy farazlari tizimni moslashuvchan va 
muntazam yangilab borish imkonini beradi, mashina o‘rganishi modellari auditorlik tahlilini qo‘llab-quvvatlovchi 
samarali vosita sifatida xizmat qiladi, model natijasi esa audit dalillarini aniqlash va baholashni yanada maqsadli 
tashkil etishga ko‘maklashuvchi muhim yo‘naltirgich hisoblanadi. Inson mulohazasi tizimning har bir bosqichida 
yakuniy qaror qabul qilishning asosiy omili bo‘lib qoladi.

X U L O S A  V A  T A K L I F L A R
Tadqiqot natijasida quyidagi xulosalarga kelindi: birinchidan, auditdagi tizimli boʻshliqlar (yuzaki nazorat 

bahosi, xatar xaritasining yoʻqligi, tor analitika, raqamli vositalarning qoʻllanilmasligi) faqat yaxlit metodologiya 
bilan yechiladi; ikkinchidan, toʻrt ustunli arxitektura (tartib — qurol — bilim — oʻlchov) audit jarayonining barcha 
jihatlarini qamraydi va ularni ISA doirasida bogʻlaydi; uchinchidan, ustunlararo bogʻlanishlar (qurolning dalil 
toʻplashga, bilimning xatar xaritasiga, oʻlchovning analitik kutilmaga ulanishi) tizim samarasini alohida vositalar 
yigʻindisidan yuqori qiladi; toʻrtinchidan, modellashtirish rasmiy maʼlumotlarda ishonchli baholandi (xizmatlar 
trendi Y = 12,94·e^(0,356·t), R² = 0,978; senariylar 2026-yil uchun 87,8–126,4 trln soʻm); beshinchidan, 
tizimning hisob metodologiyasi bilan ikki tomonlama bogʻliqligi — dalilni hisobdan olishi va hisobga teskari 
aloqa berishi — uning markaziy oʻziga xosligidir.

Takliflar: auditorlik tashkilotlariga — toʻrt ustunli metodologiyani, testlar kutubxonasini va xatolar klassifikatorini 
ichki standart sifatida qabul qilish; soha korxonalariga — ichki auditni ushbu tizim asosida tashkil etish va 
modellashtirishni rejalashtirishda qoʻllash; tartibga soluvchi organlar va kasbiy birlashmalarga — metodologiyani 
va xatolar klassifikatorini soha uslubiy tavsiyalari sifatida rasmiylashtirish, sifat koʻrsatkichining sohaviy 
monitoringini yoʻlga qoʻyish; oliy taʼlim tizimiga — raqamli audit va “maʼlumotlar auditori” kompetensiyalarini 
oʻquv dasturlariga kiritish. Tizim hisob metodologiyasi bilan birgalikda moliyaviy natijalar hisobi va auditining 
yaxlit, amaliyotga tatbiq etishga tayyor metodologiyasini tashkil etadi.

